


მედიამონიტორინგი 23.02.2017
ტელევიზია  
23.02.2017
არხი: იმედი	
გადაცემა: ქრონიკა 11:00
შიდსისა და ტუბერკულიოზის პროგრამების შესახებ სამოქალაქო სექტორის წარმომადგებნლები მსჯელობენ. განიხილავენ ამ მიმართულებით ჯანდაცვის სისტემის გაძლიერების ღონისძიებებს. არასამთავრობო და საერთაშორისო ორგანიზციებთან ერთად ფორუმს ჯანდაცვის მინისტრიც ესწრება. დავით სერგეენკო: "საქართველოს ჯანდაცვის სისტემას მრავალი მნიშვნელოვანი პარტნიორი ჰყავს, ერთ-ერთი არის გლობალური ფონდი, რომელსაც უდიდესი წვლილი აქვს შეტანილი საქართველოში სამი დაავადების წინააღმდებ ბრძოლაში. თამბაქოს წინააღმდეგ ბრძოლის სტრატეგიაზე მუშაობა მიმდინარეობდა ბოლო 4 წლის განმავლობაში, ეს მოძრაობა დაწყებულია 2010 წელს, როცა მიიღეს თამბაქოს კონტროლის კანონი, თუმცა, იქ არ იყო გაწერილი რიგი პარამეტრები, რომელიც მჯერა, რომ ახლა ჩაიწერება კანონში".
http://mediamonitoring.ge/mms/includes/video/video.php?id=4277739
--- 
23.02.2017
არხი: 	რუსთავი 2
გადაცემა: კურიერი 08:00
სასწრაფო-სამედიცინო დახმარების საკითხი განიხილეს საქართველოსა და მოლდოვის ჯანდაცვის მინისტრებმა. დავით სერგეენკომ მოლდოველი კოლეგა დელეგაციასთან ერთად მიიღო, ისინი 112-ის მუშაობითაც დაინტერესდნენ და სადისპეჩეროს მართვაზე იმსჯელეს. ჯანდაცვის სამინისტროში გამართულ შეხვედრაზე მედპერსონალის გადამზადებასა და ჯანდაცვის სისტემის სხვა აქტუალურ მიმართულებებზეც ისაუბრეს. "მოლდოვეთის დელეგაცია დაინტერესებულია სასწრაფო-სამედიცინო დახმარების სამსახურით, იმ გამოცდილებით, რაც ჩვენ დავაგროვეთ ამ ბოლო წლების განმავლობაში, განსკაუთრებით საინტერესოა 112-ის სისტემა," - აცხადებს ჯანდაცვის მინისტრის მოადგილე, სოციალური მომსახურების სააგენტოს უფროსი, ზაზა სოფრომაძე.
http://mediamonitoring.ge/mms/includes/video/video.php?id=4277688
იმედი - ქრონიკა 09:00- http://mediamonitoring.ge/mms/includes/video/video.php?id=4277329
--- 

23.02.2017
არხი: იმედი	
გადაცემა: ქრონიკა 08:00
ჯორჯიან უოთერ ენდ ფაუერი სამას ადამიანს დაასაქმებს. დასაქმების ფორუმზე მისულ კანდიდატებს კომპანიის დარგობრივი მიმართულების ექსპერტები გაესაუბრნენ.
http://mediamonitoring.ge/mms/includes/video/video.php?id=4277344
22.02
I არხი - მოამბე 18:00- http://mediamonitoring.ge/mms/includes/video/video.php?id=4276701
I არხი - ეკონომეტრი- http://mediamonitoring.ge/mms/includes/video/video.php?id=4276239
ტვ პირველი - ბიზნეს კონტრაქტი 15:00-
http://mediamonitoring.ge/mms/includes/video/video.php?id=4275984
ტელეკომპანია იბერია - ბიზნესკოდი-
http://mediamonitoring.ge/mms/includes/video/video.php?id=4275368
--- 

22.02.2017
არხი:	I არხი
გადაცემა:  მოამბე 20:00
ოპოზიცია ჯანდაცვის სამინისტროს რეფერალური პროგრამის იმ ნაწილს აპროტესტებს, რომელიც მაღალჩინოსნების და მათი ოჯახების მკურნალობის დაფინანსებას უზრუნველყოფს. ზუსტი მონაცემები არ ქვეყნდება, თუმცა ცნობილია, რომ სახელმწიფოს ყოველწლიურად ამ მიზნით 300 000-ზე მეტი თანხის დახარჯვა უწევს. ოპონენტები სისტემის შეცვლას ითხოვენ, მანამდე კი სერგეენკოს უწყებას ხარჯების გასაჯაროებისკენ მოუწოდებენ.
http://mediamonitoring.ge/mms/includes/video/video.php?id=4277159
I არხი - მოამბე 18:00- http://mediamonitoring.ge/mms/includes/video/video.php?id=4276912
--- 

22.02.2017
არხი:	I არხი
გადაცემა:  მოამბე 18:00
ეკონომიკის მინისტრის განცხადებით, დაგროვებითი საპენსიო სისტემა 2018 წლიდან უნდა ამოქმედდეს. მანამდე კი საკითხზე ღია განხილვები დაიწყება
http://mediamonitoring.ge/mms/includes/video/video.php?id=4276905
--- 

22.02.2017
არხი:	რუსთავი 2
გადაცემა:   კურიერი 15:00
16 წლის ბათუ არდაშელიას დახმარება სჭირდება. მოზარდს საზღვარგარეთ სასწრაფო ოპერაციისთვის 30 000 ევრო სჭირდება.
http://mediamonitoring.ge/mms/includes/video/video.php?id=4276178
--- 



ინტერნეტი
23.02.2017 
მედიასაშუალება: http://www.interpressnews.ge/ge/sazogadoeba/420158-davith-sergeenko-thambaqos-shesakheb-kanonproeqtze-sastsoris-erth-pinaze-athasobith-adamianis-sicockhlea-meore-mkhares-romelime-kompaniis-shemosavlebi.html
დავით სერგეენკო თამბაქოს შესახებ კანონპროექტზე - სასწორის ერთ პინაზე ათასობით ადამიანის სიცოცხლეა, მეორე მხარეს - რომელიმე კომპანიის შემოსავლები
თუ ვინმეს, კონკრეტულ სარეკლამო კომპანიას უნდა, რომ ადამიანის სიცოცხლეზე მსჯელობა ციფრებში გადაიყვანოს, მე ამის გაკეთებაც შემიძლია, - ამის შესახებ საქართველოს შრომის, ჯანმრთელობისა და სოციალური დაცვის მინისტრმა დავით სერგეენკომ თამბაქოს შესახებ კანონპროექტზე საუბრისას ჟურნალისტებთან საუბრისას განაცხადა, რითაც თამბაქოს, სარეკლამო და სარესტორნო ბიზნესისათვის მოსალოდნელ პრობლემებთან დაკავშირებით დასმულ შეკითხვას უპასუხა. მინისტრის განცხადებით, სასწორის ერთ პინაზე არის ათასობით ადამიანის სიცოცხლე, ხოლო მეორე მხარეს არის რომელიმე კომპანიის შემოსავლები. დავით სერგეენკოს განცხადებით, ალბათ გასაგებია, რა გადაწყვეტილება იქნება მიღებული. “თამბაქოს წინააღმდეგ ბრძოლის სტრატეგიაზე მუშაობა მიმდინარეობდა ბოლო ოთხი წლის განმავლობაში, ეს მოძრაობა დაწყებულია 2010 წელს, როცა მიღებული იქნა თამბაქოს კონტროლის კანონი, თუმცა იქ არ იყო გაწერილი რიგი პარამეტრები, რომელიც მჯერა, რომ ახლა უკვე კანონში ჩაიწერება. რაც შეეხება საკითხს, რომ ბიზნესს პრობლემები ექნება, ჩვენ ყოველთვის გვიწევს გადაწყვეტილებების მიღება. აქ რეალურად სასწორის ერთ პინაზე არის ათასობით ადამიანის სიცოცხლე, ხოლო მეორე მხარეს რომელიმე, თუნდაც ძალიან მნიშვნელოვანი სარეკლამო კომპანიის შემოსავლები. საით გადაიხრება გადაწყვეტილება, ალბათ გასაგებია. თუ ვინმეს, კონკრეტულ სარეკლამო კომპანიას უნდა, რომ ადამიანის სიცოცხლეზე მსჯელობა ციფრებში გადაიყვანოს, მე ამის გაკეთებაც შემიძლია. თუმცა შედარება, რომელიც მოვიყვანე, ვერანაირი ღირებულება მათ შორის, ერთი, ორი ან რამდენიმე კომპანიის ბიუჯეტში შეტანილი მოგების გადასახადი დავუპირისპიროთ ყველაზე უფრო დიდ ღირებულებას - ადამიანის სიცოცხლეს, მგონი, ამაზე მსჯელობაც ზედმეტი იქნება. მთავარი ამოცანა არის, რომ ეს ყველაფერი სწორად გათვლილი ნაბიჯებით მოხდეს ისე, რომ ქვეყნის ინტერესები იყოს დაცული”, - განაცხადა დავით სერგეენკომ.
--- 

23.02.2017 
მედიასაშუალება: http://commersant.ge/?m=5&news_id=48313&lng=geo&cat_id=5
"ვისაც შემოსავალი აქვს, მათთვის დაწესდება ზღვარი, რის ზემოთაც ჯანმრთელობის დაზღვევა სავალდებულო იქნება"
მთავარი მიმართულება იქნება ის, რომ კერძო სადაზღვევო კომპანიებმა ჯანსაღ კონკურენციაში მიიღონ მონაწილეობა და სახელმწიფო აიღებს ვალდებულებას შექმნას სისტემა, სადაც თითოეული მოქალაქის ჯანმრთელობა დაზღვეული იქნება." - ამის შესახებ რადიო "კომერსანტის" გადაცემაში „კომერსანტის დროით" საუბრისას პარლამენტის ჯანდაცვის კომიტეტის თავმჯდომარის პირველმა მოადგილემ დიმიტრი ხუნდაძემ განაცხადა. - განმარტეთ კიდევ ერთხელ, რეალურად პირველი მარტიდან რა იცვლება და რამდენად ხელმისაწვდომი იქნება ჯანდაცვის სერვისები მოსახლეობისთვის. ეს ისაა, რითაც ბოლო რამდენიმე წლის განმავლობაში საქართველოს ხელისუფლება ამაყობდა, რომ ჯანდაცვა საქართველოში იყო ხელმისაწვდომი ყველასთვის მიუხედავად მოსახლეობის შემოსავლის ოდენობისა... - რა თქმა უნდა, მოსახლეობის ჯანმრთელობაზე ზრუნვა აქტუალური თემაა. ჩვენ ისევ ერთმნიშვნელოვნად ვაცხადებთ, რომ ხელისუფლების ერთ-ერთი უმნიშვნელოვანესი პრიორიტეტია მოსახლეობის ჯანმრთელობაზე ზრუნვის პასუხისმგებლობა სახელმწიფომ აიღოს. ბოლო ოთხი წლის განმავლობაში სწორედ ამ მიმართულებით მივდივართ. მაშინ, როდესაც 2013 წელს ჩვენ საყოველთაო ჯანდაცვის პროგრამა შემოვიტანეთ, მსოფლიო ბანკის და ჯანმრთელობის მსოფლიო ორგანიზაციის მხრიდან ამან საკმაოდ მაღალი შეფასება დაიმსახურა, მაგრამ ყველაზე შეუფასებელი და პირდაპირი საზოგადოებაა. ჩვენ ამ პროექტის ამოქმედებისთანავე განვაცხადეთ, პირველი მიზანი იყო ის, რომ პირველივე ეტაპზე სერვისების ხელმისაწვდომობისთვის მიგვეღწია, ანუ საყოველთაობა უზრუნველყოფილი ყოფილიყო. ჩვენ ამას მივაღწიეთ, თუმცა ამ პროგრამის მიმდინარეობისას ვაცხადებდით და ამისათვის ვემზადებოდით, რომ მეორე ეტაპის დაწყება აუცილებელი იქნებოდა. ეს მაღალი ხარისხის სამედიცინო სერვისების მიწოდებას გულისხმობს, რომ ეს უფრო ხარჯთეფექტური და მეტად გამართული იყო. ის რომ, ჩვენი ოპონენტები ძალიან ხშირად აკრიტიკებენ ამ პროგრამას, ეს მათი პოლიტიკური მიზანია. მათ სურდათ, რომ ამ დიდ სიკეთისთვის ზიანი და ჩრდილი მიეყენებინათ, რომ საზოგადოებაში კმაყოფილება არ ყოფილიყო. მაგრამ მათ ამას ვერ მიაღწიეთ. თქვენ დაასკვენით, რომ ეს პროგრამა თანაბრად უზრუნველყოფს ხელმისაწვდომობას და სხვადასხვა მიზნობრივი ჯგუფების დაფინანსებას. მიუხედავად იმისა, თუ ვის რა შემოსავალი აქვს. ეს ნამდვილად არაა ასე, იმიტომ რომ აქ მიზნობრივი ჯგუფები სხვადასხვა დაფინანსების პრინციპით ღებულობენ ამ პროგრამაში მონაწილეობას. ეს პრინციპი რჩება. საყოველთაო ჯანდაცვის პროგრამის ამოქმედების შემდეგ, ის პირები, რომლებიც სხვადასხვა მიზეზების გამო კარგავდნენ სამსახურს და ამის გამო კერძო სადაზღვევო კომპანიებს ეთიშებოდნენ, ვერ გადადიოდნენ საყოველთაო ჯანდაცვის პროგრამაში და ისინი საბაზისო პაკეტის გარეშე რჩებოდნენ. ამავე დროს, იყო რამდენიმე ათეული ათასი ბენეფიციარი, რომლებიც ორმაგ დაფინანსებას ნაწილს საყოველთაო ჯანდაცვის, ხოლო ნაწილს კერძო სადაზღვევო კომპანიებიდან ღებულობდნენ. ეს უზუსტობა შექმნა სწორედ იმან, რომ მონაცემთა ბაზების მოწოდებას არ უზრუნველყოფდნენ კერძო სადაზღვევო კომპანიები ეს მათი მიზანი იყო. ჩვენ კიდევ ერთხელ გავმიჯნეთ ის ადამიანები, რომლებიც კერძო სადაზღვევო კომპანიების მომსახურების ბენეფიციარები იყვნენ, ანუ ისინი საყოველთაო ჯანდაცვის პროგრამაში მონაწილეობას ვერ მიიღებენ. ეს ჩვენ სწორი ანალიზისათვის გვჭირდებოდა. ერთმნიშვნელოვნად მინდა აღვნიშო, რომ საყოველთაო ჯანდაცვის პროგრამა შენარჩუნებული იქნება და ის არ შეფერხდება. ჩვენ პრეტენზია მაღალი ხარისხის სამედიცინო პროდუქტის მიწოდებაზე გვაქვს და ეს პროგრამა მეტად დიფერენცირებული იქნება. დეტალების გაჟღერებისაგან თავს შევიკავებ იმიტომ, რომ ამ რეგულაციების დამუშავება მიმდინარეობს. შესაძლოა, იმ მიზნობრივი ჯგუფების, რომლებიც მეტ მხარდაჭერას საჭიროებენ, ამბულატორიულ მედიკამენტებზე ხელმისაწვდომობა გაჩნდეს. ასევე შესაძლებელია, რომ გარკვეულ მიზნობრივ ჯგუფებს ე.წ დაშენებული პაკეტით სარგებლობის საშუალება მიეცეთ. ეს იმიტომ, რომ მთავარი მიზანი რჩება ისევ ის - სახელმწიფო აიღებს ვალდებულებას,ქვეყანაში შექმნას ისეთი სისტემა,  როდესაც თითოეული მოქალაქე დაზღვეული იქნება. მაგრამ რა თქმა უნდა, საყოველთაო ჯანდაცვის პროგრამა მეტად დიფერენცირებული და ორიენტირებული იქნება სწორედ იმ ჯგუფებზე, ვისაც დახმარება მეტად სჭირდება. ხოლო ვინც ჯანმრთელობის მომსახურებას თავად დააფინანსებს, ისინი საყოველთაო ჯანდაცვის პროგრამაში მონაწილეობას ვერ მიიღებენ. - რას უკავშირებთ სადაზღვევო კომპანიების მხრიდან ბოლო ერთი კვირის განმავლობაში ძალიან აქტიურ საუბარს იმაზე, რომ ეს საქართველოს მოქალაქეებისთვის ძალიან დიდ პრობლემას შექმნის. სწორედ მათთვის ვისაც ე.წ დაშენებული პროდუქტები აქვთ. ამ მიმართულებით ოპოზიცია ბოლო ერთი კვირის განმავლობაში ძალიან ხშირად გაკრიტიკებთ. სადაზღვევო სექტორს რეალურად რატომ არ აუხსენით,  რა ცვლილებები შედიოდა, თუ მათ ვერ გაიგეს ამ ცვლილების რეალური არსი? - ჩვენ სადაზღევევო კომპანიებთან გვქონდა შეთანხმება, როდესაც 2013 წელს ამ ყველაფრის გამოცხადების შემდეგ მათ მოგვცეს პირობა, რომ ისინი მონაცემთა ბაზებს მოგვაწოდებდნენ. თითქოს ერთი მხრივ დაგვთანხმდნენ, მაგრამ რეალურად ეს არ გაუკეთებიათ. ჩვენ მათთან კომუნიკაცია არ გავგვიწყვეტია, მათთან შეხვედრა რამდენიმე კვირის წინაც შედგა. მათ წარმოადგინეს პრეზენტაცია, რაც ჩემთვის გაუგებარი იყო.  ჩვენი მიმართულებაა, რომ შევქმნათ სისტემა, სადაც კერძო სადაზღვევო კომპანიები შემოვლენ ჯანმრთელ კონკურენციაში. ამავე დროს, სახელმწიფო აიღებს პასუხისმგებლობას, რომ ის მიზნობრივი ჯგუფები დააფინანსოს, რომელთაც არ აქვთ საშუალება, ჯანმრთელობა დააფინანსონ საკუთარი ხარჯებით. რა თქმა უნდა, ამ მიზნობრივ გჯუფებში დიფერენცირებული მიდგომა თანადაფინანსების პრინციპით იქნება. ვისაც შემოსავალი აქვს, მათთვის დაწესდება ზღვარი, რის ზევითაც ჯანმრთელობის დაზღვევა სავალდებულო იქნება. რის შემდგომაც შესაძლოა, სახელმწიფომ დიფერენცირებული თანადაფინანსების პრინციპი გამოიყენოს. მთავარი მიმართულება იქნება ის, რომ კერძო სადაზღვევო კომპანიებმა ჯანსაღ კონკურენციაში მიიღონ მონაწილეობა და სახელმწიფო აიღებს ვალდებულებას შექმნას სისტემა, სადაც თითოეული მოქალაქის ჯანმრთელობა დაზღვეული იქნება.
--- 

23.02.2017 
მედიასაშუალება: http://www.interpressnews.ge/ge/sazogadoeba/420133-c-hepatitis-marthvis-kabineti-gaikhsneba.html
C ჰეპატიტის მართვის კაბინეტი გაიხსნება
ფსიქიკური ჯანმრთელობის და ნარკომანიის პრევენციის ცენტრი დღეს, 11:00 საათზე C ჰეპატიტის მართვის კაბინეტს გახსნის.  როგორც „ინტერპრესნიუსს“ ფსიქიკური ჯანმრთელობის და ნარკომანიის პრევენციის ცენტრიდან აცნობეს, სახელმწიფო პროგრამის ფარგლებში უსასყიდლოდ მოხდება ლაბორატორიული მომსახურების მიწოდება მაღალი რისკის ჯგუფის, კერძოდ ნარკომანიით დაავადებული პაციენტებისთვის. „მათ არ მოუწევთ კვლევის თანხის გადახდა და ჩაერთვებიან რეგისტრაციის გამარტივებულ რეჟიმში, რაც ხელს შეუწყობს პაციენტების დროულ ჩართვას აღნიშნულ პროგრამაში. ამჟამად ფსიქიკური ჯანმრთელობის და ნარკომანიის პრევენციის ცენტრის ბაზაზე გამოკვლეულია 86 პაციენტი, 23 თებერვლიდან მკურნალობას დაიწყებს 4 პაციენტი. C ჰეპატიტის სახელმწიფო პროგრამის სკრინინგული მართვის კომპონენტის ფარგლებში ნებისმიერი ადამიანისთვის უფასოა კვლევა“, - აღნიშნულია ფსიქიკური ჯანმრთელობის და ნარკომანიის პრევენციის ცენტრის ინფორმაციაში.
--- 

22.02.2017 
მედიასაშუალება: http://www.ipress.ge/new/61847-davit-sergeenko-dakhurul-sivrceebshi-tambaqoze-kontroli-uakhloes-periodshi-amoqmeddeba
დავით სერგეენკო: დახურულ სივრცეებში თამბაქოზე კონტროლი უახლოეს პერიოდში ამოქმედდება
"თამბაქოზე კონტროლის. ყველა დოკუმენტი უკვე წარდგენილია პარლამენტში და მე იმედი მაქვს რომ უახლოეს განხილვებზე ეს უკვე მიღებული იქნება." - ამის შესახებ "აიპრესთან" ინტერვიუში ჯანდაცვის მინისტრმა, დავით სერგეენკომ განაცხადა. რამდენიმე ხნის წინ, თქვენ მთავრობის სხდომაზე განაცხადეთ, რომ დახურულ სივრცეებში თამბაქოს მოხმარება აიკრაძლებოდა. საკმაოდ დიდი აჟიოტაჟი მოჰყვა თქვენს განცხადებას. ბევრმა კერძო მესაკუთრემ დაწერა თავის სოციალურ ქსელში, რომ კერძო საკუთრებაში რასაც უნდა, იმას იზამს... როდიდან იგეგმება თამბაქოს კონტროლის ამოქმედება? - დღევანდელი სტატუსი მაგ საკითხთან დაკავშირებით ასეთია: 2010 წელს მიიღეს კანონი თამბაქოს კონტროლის შესახებ, სადაც გაწერილი იყო ძირითადი პოსტულატები, თუმცა არ იყო რამდენიმე მნიშვნელოვანი რამ.  ეს ისედაც გაწერილია, უბრალოდ არ ხდება ამის კონტროლი, ადმინისტრირება არ ხდება. პირველი ამოცანა იყო, იდენტიფიკაცია ვინ უნდა გააკეთოს და თუ აღმოაჩენს დარღვევას, რა სახის სანქციები უნდა მიუსადაგოს.  მეორე გახლდათ კერძო ბიზნესთან კონსულტაციები, რა ეტაპებით უნდა მომხდარიყო ამის განხორციელება. თავიდან, ჩვეულებრივ, ასე ხდება ხოლმე საერთოდ - ან მყისიერად იკრძალება დახურულ სივრცეში მოწევა, ან ეძლევათ რაღაც გარდამავალი პერიოდი, რომ პირველ ეტაპზე გაიყოს მწეველების და არამწეველების ადგილები და რაღაც წინასწარ შეთანხმებულ დროში გადავიდნენ სრულ აკრძალვაზე.  მესამე ბლოკი პრობლემების იყო, რომ ევროკავშირისა და საერთაშორისო კონვენციებით ჩვენი ვალდებულებები. მეოთხე ღია საკითხი კი იყო ჯანსაღი ცხივრების წესის პროპაგანდა და ასე შემდეგ. ეს საკითხები უკვე თამოყრილია მათგან ბოლო ორი მუშაობს, ხოლო რაც შეეხება პირველ ორს, სტრატეგია დაიწერა, სამოქმედო გეგმა დაიწერა და ახლა ფინალიზაციის ეტაპია, რომ ეს ყველაფერი დაემატოს კანონში ანუ რეალურად შეიქმნას ახალი კანონი თამბაქოზე კონტროლის. ყველა დოკუმენტი უკვე წარდგენილია პარლამენტში და მე იმედი მაქვს რომ უახლოეს განხილვებზე ეს უკვე მიღებული იქნება. ანუ ეს სისტემა ამოქმედდება და არ დარჩება ფურცელზე დაწერილი.
--- 

22.02.2017 
მედიასაშუალება: http://www.ipress.ge/new/61830-samedicino-datsesebulebebis-aramiznobrivad-dakharjul-tankhebs-specialuri-jgufi-sheistsavlis
სამედიცინო დაწესებულებების არამიზნობრივად დახარჯულ თანხებს სპეციალური ჯგუფი შეისწავლის
წინა კვირაში მთავრობის ადმინისტრაციაში  დიდი შეხვედრა გაიმართა, რომელსაც  საქართველოს ვიცეპრემიერი დიმიტრი ქუმსიშვილი ხელმძღვანელობდა. შეხვედრაში ასევე მონაწილეობდა ჯანდაცვის სამინისტრო, ფინანსთა სამინისტროს საგამოძიებო სამსახური, უსაფრთხოების სამსახურის ანტიკორუფციული დეპარტამენტი, თბილისის პროკურატურა და ფინანსთა სამინისტროს აუდიტის სამსახური. როგორც ჯანდაცვის მინისტრი, დავით სერგეენკო "აიპრესთან" ინტერვიუში აცხადებს, შეიქმნება ჯგუფი, რომელიც სამედიცინო დაწესებულებების მიერ მიზანმიმართულად, პაციენტის უსაფრთხოების ხარჯზე არმიზნობრივად დახარჯული თანხების საკითხს შეისწავლის. მინისტრის თქმით, მსგავსი ფაქტების გამოვლენის შემთხვევაში, პასუხისმგებელ პირს ძალიან მკაცრად მოსთხოვენ პასუხს: "შეიქმნა სამუშაო ჯგუფი, რომელიც ჯანდაცვის რეფორმის შედეგების მონიტორინგის მიმართულებით იმუშავებს. რატომ მივიღეთ ეს გადაწყვეტილება: ზოგადად ჯანდაცვის ხარჯების კონტროლი ძალიან რთული და ძალიან სპეციფიურია. მაგალითად აშშ-ში ყოველ წელს ადმინისტრირება "მედიქეიდ-მედიქეარსს" - გამოძიების ფედერალურ ბიუროს ფინანსურ დეპარტამენტს მიმართავს, რომელიც ატარებს გამოძიებას. მიუხედავად იმისა, რომ ამხელა ადმინსიტრაციული ინსტრუმენტი აქვთ ამერიკაში ჯანდაცვის კონტროლისთვის - ყოველ წელს FBI-ის ფინანსური დეპარტამენტი მილიარდს, მილიარდ ნახევარ არამიზნობრივად მოთხოვნილი თანხებს ავლენს. ჩვენს შემთხვევაშიც შეიქმენება ანალოგიური სამსახური. ეს ჩვენთან ჯერ კიდევ წინა კვირას ჩამოყალიბებული სტრუქტურაა, რომელიც არასწორად, არამიზნობრივად, არა ექიმის შეცდომით, არამედ მიზანმიმათულად პაციენტის უსაფრთხოების ხარჯზე მოთხოვნილ თანხას ძალიან მკაცრად და ჯერადობით დააბრუნებინებს და შესაბამის პასუხსაც მოსთხოვს დაწესებულებას, თუ კონკრეტულ თანამშრომლებს" - განაცხადა დავით სერგეენკომ.
--- 

22.02.2017 
მედიასაშუალება: http://www.ipress.ge/new/61902-pacientebistvis-aramiznobrivad-motkhovnil-tankhebs-klinikebs-ukan-daabrunebineben
პაციენტებისთვის არამიზნობრივად მოთხოვნილ თანხებს კლინიკებს უკან დააბრუნებინებენ
ჯანდაცვის სამინისტრომ რეფორმის მეორე ტალღა დაიწყო. მიწვდომადობა, ფასი და ხარისხი -  რეფორმის თანახმად ამ სამი კრიტერიუმის შესრულება მკაცრი კონტროლის ქვეშ იქნება აყვანილი. "ერთის მხრივ, ჩვენ ვალდებულები ვართ, რომ გარკვეულწილად უწყვეტად გავატაროთ რეფორმები, გამოცხადებული მეორე ტალღა, პირობითად მეორე ტალღაა, თორემ ეს არის რეფორმების მწკრივი. და მეორეს მხრივ, ჩვენ ვალდებულები ვართ, რომ სამ ძირითად საყრდენზე, რომელიც ჯანდაცვაშია,  ეს არის მიწვდომადობა, ფასი და ხარისხი, სამივეზე პროპორციულად ვიქონიოთ ზემოქმედება." - განაცხადა ჯანდაცვის მინისტრმა, დავით სერგეენკომ "აიპრესისთვის" მიცემულ ინტერვიუში. როგორც ჯანდაცვის მინისტრი, დავით სერგეენკო "აიპრესთან" ინტერვიუში აცხადებს, შეიქმნება ჯგუფი, რომელიც სამედიცინო დაწესებულებების მიერ მიზანმიმართულად, პაციენტის უსაფრთხოების ხარჯზე არმიზნობრივად დახარჯული თანხების საკითხს შეისწავლის. მინისტრის თქმით, მსგავსი ფაქტების გამოვლენის შემთხვევაში, პასუხისმგებელ პირს ძალიან მკაცრად მოსთხოვენ პასუხს: "შეიქმნა სამუშაო ჯგუფი, რომელიც ჯანდაცვის რეფორმის შედეგების მონიტორინგის მიმართულებით იმუშავებს. რატომ მივიღეთ ეს გადაწყვეტილება: ზოგადად ჯანდაცვის ხარჯების კონტროლი ძალიან რთული და ძალიან სპეციფიურია. მაგალითად აშშ-ში ყოველ წელს ადმინისტრირება "მედიქეიდ-მედიქეარსს" - გამოძიების ფედერალურ ბიუროს ფინანსურ დეპარტამენტს მიმართავს, რომელიც ატარებს გამოძიებას. მიუხედავად იმისა, რომ ამხელა ადმინსიტრაციული ინსტრუმენტი აქვთ ამერიკაში ჯანდაცვის კონტროლისთვის - ყოველ წელს FBI-ის ფინანსური დეპარტამენტი მილიარდს, მილიარდ ნახევარ არამიზნობრივად მოთხოვნილი თანხებს ავლენს. ჩვენს შემთხვევაშიც შეიქმენება ანალოგიური სამსახური. ეს ჩვენთან ჯერ კიდევ წინა კვირას ჩამოყალიბებული სტრუქტურაა, რომელიც არასწორად, არამიზნობრივად, არა ექიმის შეცდომით, არამედ მიზანმიმათულად პაციენტის უსაფრთხოების ხარჯზე მოთხოვნილ თანხას ძალიან მკაცრად და ჯერადობით დააბრუნებინებს და შესაბამის პასუხსაც მოსთხოვს დაწესებულებას, თუ კონკრეტულ თანამშრომლებს" - განაცხადა დავით სერგეენკომ.
--- 

22.02.2017 
მედიასაშუალება: http://droni.ge/?m=1&AID=31978
სერგენკოს მოადგილე, რომელიც ბევრ მინისტრსა და დეპუტატზე მდიდარია
ჯანდაცვისა და სოციალური უზრუნველყოფის მინისტრის მოადგილე, ზაზა სოფრომაძე გაჭირვებას არ უჩივის. მისი ქონება საკმაოდ აღემატება დეპუტატთა და მინისტრთა ნაწილის აქტივებსა თუ პასივებს. ბატონი სოფრომაძე, რომელსაც წლების წინ, რამდენჯერმე მოუწია გამოძიებასთან ურთიერთობა, დღეს სოციალური მომსახურების სააგენტოს ხელმძღვანელობს. მეტიც: მინისტრის მოადგილე, სსიპ - სოციალური მომსახურების სააგენტოს დირექტორი, ზაზა სოფრომაძე 2006 წელს დაკავებული იყო სამსახურებრივი უფლებამოსილების გადამეტების ბრალდებით, როდესაც ის სოციალური დაზღვევის ერთიანი სახელმწიფო ფონდის გენერალური დირექტორი გახლდათ. დღეს კი, სოფრომაძე, სერგენკოს მითითებით, იმ სოციალურ რეფორმებს უდგას სათავეში, რომელიც დიდი ალბათობით, ბიუჯეტის ხარჯვით დასრულდება, ყოველგვარი ეფექტური შედეგის გარეშე. სოფრომაძის ქონება ზაზა სოფრომაძეს, 2016 წლის ქონებრივი მდგომარეობის დეკლარაციის მიხედვით, 23 500 ლარი და 37 000 დოლარი აქვს დანაზოგის სახით, ხოლო მის მეუღლეს, ქალბატონ რიტა მარგიანს, 13 ათასი დოლარისთვის მოუყრია თავი. თუმცა, ოჯახი ფლობს საკმაოდ ბევრ მიწის ნაკვეთს, საკმაოდ ბევრგან. მაგალითად: სოფელ მესხეთში, 30 000 კვ. მეტრი მიწის ნაკვეთი, გეგუთში 4 170 კვ, კოჯორში 500 კვ, წყალტუბოში 400, ხოლო მუხიანში 36 100 კვ მეტრი მიწის ნაკვეთი. ბატონ სოფრომაძეს აქვს საცხოვრებელი ბინა ბახტრიონზეც, რომელიც ფართობით 160 კვადრატია, ასევე საცხოვრებელი სახლი გეგუთში და ბინა - წყალტუბოში. ბატონ სოფრომაძეს, ჰონორარის სახით აღებული აქვს 16 000 ლარზე მეტი, მის მეუღლეს კი, 9 000 დოლარის სესხის ხელშეკრულებით, 2565 დოლარი აქვს მიღებული - შემოსავლის სახით. ოჯახი ფლობს კერძო ავტომობილს და სახელმწიფო პრივილეგიებს, რომელიც ისევე როგორც სხვა ჩინოვნიკების შემთხვევაში, ჩვენი ჯიბიდან ფინანსდება. თუმცა, არის თუ არა, გადასახადების გადამხდელის თანხების ხარჯვა ეფექტური ამჯერად, ეს იმ სოციალური მომსახურების პოლიტიკიდანაც ჩანს, რომელიც თითქმის ყოველწლიურად უარესდება.
--- 

22.02.2017 
მედიასაშუალება: http://presa.ge/new/?m=bp&AID=52672
ერგენკოსა და სოფრომაძის საქმე...
მთავრობის მიერ გაცემული მრავალი დაპირების მიუხედავად, პენსიონერები თავს კვლავ მოტყუებულად გრძნობენ. ღრმა ეკონომიკური კრიზისის, გაუფასურებული ლარის, გაძვირებული ცხოვრებისა და გაზრდილი საარსებო მინიმუმის პარალელურად, ხელისუფლება  არ საუბრობს პენსიის გაზრდის შესახებ. სამაგიეროდ, ჯანდაცვის მინისტრი გაურკვეველ და ზოგად საპენსიო რეფორმას აანონსებს, რომელიც თურმე, 2017 წლის სექტემბერში უნდა განისაზღვროს. თუმცა, იქ რა საპენსიო რეფორმებზე შეიძლება საუბარი, სადაც მინისტრის მოადგილე ზაზა სოფრომაძეა, რომელსაც სერიოზული პრობლემები ჰქონდა სამართალდამცველებთან სწორედ საპენსიო საკითხების კუთხით...  ბატონი სოფრომაძე დაკავებულიც იყო, უმძიმესი ბრალდებით... „რამდენადაც საქმის კურსში ვარ, ეს ვადა ძალაშია. რა თქმა უნდა, აქ საჭირო იქნება კანონში ცვლილება. ვფიქრობ, სექტემბრამდე საკმარისი ვადა იქნება იმისათვის, რომ ყველა დეტალი გავლილი იქნას და მჯერა, რომ ეს რეფორმა ამოქმედდება დათქმულ ვადებში“, - განაცხადა დავით სერგენკომ.  ჯანდაცვისა და სოციალური უზრუნველყოფის მინისტრის თქმით, იგეგმება დაგროვებითი საპენსიო მოდელის ამოქმედება. ხოლო საპენსიო რეფორმის დეპარტამენტის ხელმძღვანელის, ოთარ ძიძიკაშვილის ინფორმაციით, თანამონაწილეობის პრინციპი იქნება ასეთი: მოქალაქე საპენსიო ფონდში 2%-იან შენატანს განახორციელებს, ასევე დამსაქმებელი და სახელმწიფო ვალდებულები იქნებიან დამატებით 2-2% გადაურიცხონ საპენსიო ანგარიშზე. მთლიანი შენატანი იქნება 6%, რომელიც არ დაიბეგრება. დაგროვებით საპენსიო სისტემაში მონაწილეობა კი, ნებაყოფლობითია. შეძლებს კი, სერგენკო, რომელსაც ახლა უკვე სადაზღვევო კომპანიების გაკოტრების მცდელობაში ადანაშაულებენ, პენსიონერთა ინტერესებზე მორგებული საპენსიო რეფორმის განხორციელებას? თუ მის მიერ წამოწყებულ და ჩიხში შესულ ე.წ. საყოველთაო ჯანდაცვის პროგრამასა და ჰუმანითი ჯორჯიასათვის ბიუჯეტიდან შეწირულ ასობით ათას ლარს გავითვალისწინებთ, დიდი ალბათობით, საპენსიო რეფორმაც ისევე განხორციელდება, როგორც მაშკევიჩის მილიარდიანი ინვესტიცია.
--- 

ბრძოლა კუსტარულ ნარკოტიკებთან - ამბიცია და შედეგი
„ე.წ. „კრაკადილის“, „ვინტის“ და „ჯეფის“ მოხმარება დაახლოებით 99%-ით შემცირდა“, - კუსტარული ნარკოტიკების მოხმარების კლევაზე განცხადებები „ქართული ოცნების“ ხელისუფლების წარმომადგენლებს არაერთხელ გაუკეთებიათ. მიუხედავად ოფიციალური უწყებების მიერ გავრცელებული სტატისტიკური მონაცემებისა, დარგის სპეციალისტებისთვის აღნიშნული მონაცემები დამაჯერებლობას მოკლებულია. კუსტარული ნარკოტიკების კუთხით გატარებული რეგულაციები „ქართული ოცნების“ მთავრობის ერთ-ერთი საამაყო რეფორმაა. მმართველი პარტიის 2016 წლის საარჩევნო პროგრამაში ნარკოპოლიტიკის მიმართულებით არსებულ მიღწევებს მნიშნველოვანი ადგილი ეკავა. საკანონმდებლო თუ აღმასრულებელი ხელისუფლების წარმომადგენლები ნარკოპოლიტიკაში გადადგმული ნაბიჯებზე საუბრისას ყოველთვის აღნიშნავენ, რომ სახელმწიფოს მიერ მიღებული ზომების შედეგად, ქვეყანაში კუსტარული ნარკოტიკების მოხმარება 99%-ით, ხოლო ე.წ. ბიონარკოტიკის მოხმარება კი 90%-ზე მეტით შემცირდა… 
--- 

აკაკი ზოიძე: ეს ზომები ქმედითი იქნება, რომ 5 ათასზე მეტი ადამიანი გადავარჩინოთ მტანჯველ სიკვდილს 
„ვუერთდები ჯანმრთელობის მსოფლიო ორგანიზაციის მოწოდებას და კოლეგებს უმორჩილესად გთხოვთ, რომ გაეცნოთ პარლამენტის ვებ-გვერდზე გამოქვეყნებულ კანონპროექტებს და აუცილებლად მხარი დაუჭიროთ ამ საკანონმდებლო ცვლილებებს, რომელიც შემდეგ საპარლამენტო კვირაში შემოვა პირველი მოსმენით", - ამის შესახებ ჯანმრთელობის დაცვისა და სოციალურ საკითხთა კომიტეტის თავმჯდომარე აკაკი ზოიძემ პარლამენტის პლენარულ სხდომაზე სიტყვით გამოსვლისას განაცხადა. აკაკი ზოიძე მიიჩნევს, რომ საკანონმდებლო ცვლილება, რომელიც მოიცავს საზოგადოებრივი თავშეყრის ადგილებში, კაფეებში, რესტორნებში, სპორტულ დარბაზებში და სტადიონებზე თამბაქოს მოწევის და თამბაქოს რეკლამის სრულ აკრძალვას, ქმედითი იქნება, რომ შემდეგი ათი წლის განმავლობაში განახევრდეს მწეველთა რაოდენობა და ყოველწლიურად 5 ათასზე მეტი ადამიანი გადარჩეს მტანჯველ სიკვდილს. „წინა კვირას ჯანმრთელობის მსოფლიო ორგანიზაციის ევროპის რეგიონალური ბიუროს დირექტორის ჟუჟანა ჯაკაბის წერილი მოვიდა საქართველოს პარლამენტის თავმჯდომარის და პრემიერ-მინისტრის სახელზე, რომელიც, ჩემი აზრით, საქართველოს მოქალაქეეებისთვის ორ უმნიშვნელოვანეს საკითხს ეხება. პირველი: ჯანმრთელობის მსოფლიო ორგანიზაცია მოუწოდებს ჩვენი ქვეყნის პარლამენტს და მთავრობას, რათა მათ მხარი დაუჭირონ თამბაქოს კონტროლის გაუმჯობესებისკენ მიმართულ საკანონმდებლო ცვლილებებს, რათა შევძლოთ საქართველოში თამბაქოს ეპიდემიის შეკავება. იმ ეპიდემიისა, რომელიც პასუხისმგებელია ყოველ მეხუთე სიკვდილზე ამ ქვეყანაში და რომლის გამოც ჩვენი მოქალაქეების მესამედი ათი წლით ნაკლებს ცოცხლობს. ეს საკანონმდებლო ცვლილებები მოიცავს საზოგადოებრივი თავშეყრის ადგილებში, კაფეებში, რესტორნებში, სპორტულ დარბაზებში და სტადიონებზე თამბაქოს მოწევის და თამბაქოს რეკლამის სრულ აკრძალვას, რაც ბოლო 50 წლის საერთაშორისო გამოცდილების მიხედვით, ეს ზომები თამბაქოს აქციზის მატებასთან ერთად, ქმედითი იქნება, რომ შემდეგი ათი წლის განმავლობაში გავანახევროთ მწეველთა რაოდენობა და ყოველწლიურად 5 ათასზე მეტი ადამიანი გადავარჩინოთ მტანჯველ სიკვდილს, ჩვენი მოქალაქე და ყოველი მეორე ბავშვი, რომელიც იმყოფება აქტიური თუ პასიური მოწევის ზემოქმედების ქვეშ, მოვაცილოთ ამ საწამლავს. ამიტომ, მეც ვუერთდები ჯანმრთელობის მსოფლიო ორგანიზაციის მოწოდებას და კოლეგებს უმორჩილესად გთხოვთ, რომ გაეცნოთ პარლამენტის ვებ-გვერდზე გამოქვეყნებულ კანონპროექტებს და აუცილებლად მხარი დაუჭიროთ ამ საკანონმდებლო ცვლილებებს, რომელიც შემდეგ საპარლამენტო კვირაში შემოვა პირველი მოსმენით. მეორე და ეს ბატონი ზურაბისთვის საინტერესო იქნება, ალბათ - ამ წერილში ქალბატონი ჯაკაბი მხარს უჭერს საქართველოს სახელმწიფოს ძალისხმევას, რათა მიაღწიოს ჩვენი მოქალაქეებისთვის უნივერსალურ ჯანდაცვას, რადგან ჩვენ ჯერ კიდევ შორს ვართ ამ სასურველი მიზნისგან. მიესალმება საქართველოს მთავრობის მიერ ამ გზაზე მიღწეულ წარმატებებს და ამჟამად განხორციელებულ რეფორმებს, რათა კიდევ უფრო გავზარდოთ ჩვენი მოქალაქეების ხელმისაწვდომობა ხარისხიან, ხაზს ვუსვამ, და რაც მთავარია, შედეგიან სამედიცინო მომსახურებაზე. კატასტროფული და გამაღარიბებელი დანახარჯების გარეშე, როგორც ეს იყო წინა წლების განმავლობაში. სწორედ ამ ამოცანის შესასრულებლად არის მიმართული ის რეფორმები, რომლებიც წლის დასაწყისიდან განხორციელდა საყოველთაო ჯანდაცვის პროგრამაში და რომელთაც არაერთგვაროვანი გამოხმაურება მოჰყვა მასმედიაში თუ რიგი ექსპერტების თუ ჩვენი პატივცემულზე პატივცემული ოპონენტების მხრიდან. სწორედ ამიტომ, მინდა, საზოგადოება დავარწმუნო, რომ ყველა ის ნაბიჯი, რომელიც ხორციელდება ამჟამად, ხორციელდება ჩვენი მოქალაქეების საუკეთესო ინტერესების უზრუნველსაყოფად და მშრალი ციფრები ამ ცვლილებების შედეგად:115 ათას ადამიანს აღუდგება უფლება საყოველთაო ჯანდაცვაზე, წარმოიდგინეთ. და მიიღებს სასიცოცხლოდ აუცილებელ ჯანდაცვით მომსახურებას, რომელსაც, სამწუხაროდ, ბოლო სამი წლის განმავლობაში ვერ იღებდა და ბოლო ოთხი წლის განმავლობაში ასეთი მომსახურება კი მიიღო საქართველოს 2.5 მილიონზე მეტმა მოქალაქემ. მეორე - საყოველთაო ჯანდაცვის ფარგლებში ვერ გასწევენ ჩვენი მოქალაქეების მომსახურებას ის კლინიკები, რომლებსაც შეუძლიათ, სარგებლის ნაცვლად ზიანი მოუტანონ პაციენტების ჯანმრთელობას და სიცოცხლეს. მესამე - დაიზოგება სახსრები ხარჯთეფექტიანობის და არა ადამიანთა ჯანმრთელობის ხარჯზე და დაზოგილი სახსრები მოხმარდება ჩვენი უმწეო ავადმყოფებისთვის ძვირადღირებული მედიკამენტების დაფინანსებას. და უახლოეს მომავალში შეიქმნება სახელმწიფო კერძო პარტნიორობა, რომელიც ჩვენს შედარებით შეძლებულ მოქალაქეებს და კერძო სადაზღვევო ინდუსტრიას ჯეროვანი და სამართლიანი როლი მიენიჭება ჩვენი ქვეყნის მოსახლეობის ჯანმრთელობის დაფინანსების საქმეში. დამერწმუნეთ, ჩვენ არაერთხელ დავამტკიცეთ, რომ „ქართული ოცნება" არის ადამიანზე ორიენტირებული ხელისუფლება და ეს რეფორმები სწორედ ჩვენი მოქალაქეების უმაღლეს ინტერესებს ემსახურება და ამის შედეგებს უახლოეს მომავალში ასეულ ათასობით ადამიანი იგრძნობს", - განაცხადა აკაკი ზოიძემ.
--- 

22.02.2017 
მედიასაშუალება: http://www.info9.ge/chven-shesakheb/162656-socialuri-momsakhurebis-saagento-erth-erth-saaghmzrdelo-datsesebulebashi-savaraudod-seqsualur-dzaladobas-hqonda-adgili.html?lang=ka-GE
სოციალური მომსახურების სააგენტო: ერთ- ერთ სააღმზრდელო დაწესებულებაში, სავარაუდოდ, სექსუალურ ძალადობას ჰქონდა ადგილი
სოციალური მომსახურების სააგენტო ერთ-ერთ სააღმზრდელო დაწესებულებაში ბავშვებს შორის სექსუალური ძალადობის შესაძლო შემთხვევის შესახებ ავრცელებს ინფორმაციას. სააგენტოს ცნობით, ფაქტის გამოსავლენად შინაგან საქმეთა სამინისტრომ გამოძიება უკვე დაიწყო. „სოციალური მომსახურების სააგენტოსთვის ცნობილი გახდა, რომ ერთ- ერთ სააღმზრდელო დაწესებულებაში, სავარაუდოდ, ბავშვებს შორის სექსუალურ ძალადობას ჰქონდა ადგილი. ეჭვის გაჩენისთანავე, სააგენტომ ფაქტის მოკვლევა დაიწყო. რეფერირების პროცედურების შესაბამისად, შემთხვევის შესახებ ეცნობა შსს-ს, რომელმაც შესაძლო სექსუალური ძალადობის ფაქტების გამოსავლენად უკვე დაიწყო გამოძიება. სააღმზრდელო დაწესებულებაში სახელმწიფო მზრუნველობაში მყოფი 9 მოზარდი ცხოვრობს, რომლებთანაც სოციალური მუშაკი და ფსიქოლოგი მუშაობს, სავარაუდო მოძალადე დაწესებულებიდან უკვე გაყვანილია. შრომის, ჯანმრთელობისა და სოციალური დაცვის სამინისტრო და სსიპ სოციალური მომსახურების სააგენტო თანამშრომლობს შსს-სთან და გამოძიების დასრულებას ელოდება“,- ნათქვამია სააგენტოს განცხადებაში. ფაქტის დადასტურების შემთხვევაში, ჯანდაცვის სამინისტრო შესაბამისი პასუხისმგებელი პირების ადმინისტრაციული პასუხიმგებლობის საკითხს დააყენებს. „იმის გამო, რომ თემა საკმაოდ მძიმე და სენსიტიურია, გვინდა მოვუწოდოთ საზოგადოებას, ბავშვების ინტერესებიდან გამომდინარე და მათი დაცვის მიზნით - არ მოახდინონ სააღმზრდელო დაწესებულების და შესაბამისად, ბავშვების იდენტიფიცირება. სახელმწიფო უწყებები მზად არიან გამოძიების დასრულების შემდეგ დაინტერესებულ პირებს მიაწოდონ სრული ინფორმაცია როგორც თავად ფაქტის შესახებ, ასევე იმ ნაბიჯებზე, რომელიც გამოძიების დასკვნის შემდგომ განხორციელდება“,- ნათქვამია სააგენტოს განცხადებაში.
--- 

22.02.2017 
მედიასაშუალება: http://pia.ge/post/103926-300-adamians-daasaqmebs-tbilissi-jorjian-uoter-end-faueri-
300 ადამიანს დაასაქმებს თბილისში "ჯორჯიან უოთერ ენდ ფაუერი"
დღეს, 22 თებერვალს, კომპანია "ჯორჯიან უოთერ ენდ ფაუერი" დამატებით 300 ადამიანს დაასაქმებს. დასაქმების ფორუმიდღეს, დილის 10:00 საათიდან "ექსპო ჯორჯიას", მესამე პავილიონში მიმდინარეობს. ღონისძიებაზე მოსულ კანდიდატებს, კომპანიის დარგობრივი მიმართულების ექსპერტები გაესაუბრნენ და სასურველი ვაკანსიის შესახებ დეტალური ინფორმაცია მიაწოდეს. ფორუმის მიზანი ტექნიკური, კომერციული და ადმინისტრაციული მიმართულებებით განვითარებაზე ორიენტირებული სპეციალისტების შერჩევა და დასაქმებაა. პროექტის მხარდამჭერები, ტრადიციულად, საქართველოს შრომის, ჯანმრთელობისა და სოციალური დაცვის სამინისტროს სოციალური მომსახურების სააგენტო, ქალაქ თბილისის მუნიციპალიტეტის მერია და თბილისის საკრებულოა. დასაქმების ფორუმის მიმდინარეობა, დღეს, გიორგი ცხადაძემ - კომპანია "ჯორჯიან უოთერ ენდ ფაუერის" გენერალურმა დირექტორმა, ზაზა სოფრომაძემ - სოციალური მომსახურების სააგენტოს დირექტორმა, დავით ნარმანიამ - ქალაქ თბილისის მერმა და გიორგი ალიბეგაშვილმა - საკრებულოს თავმჯდომარემ შეაჯამეს. აღსანიშნავია, რომ კომპანია "ჯორჯიან უოთერ ენდ ფაუერმა", 2017 წელი, წინა წელთან შედარებით, გაორმაგებული ინვესტიციებით დაიწყო, რაც თავის მხრივ ინფრასტრუქტურული განვითარებისთვის - 80 მლნ ლარზე მეტინვესტიციას გულისხმობს.კომპანიის ძირითადი საინვესტიციო მიმართულება ინფრასტრუქტურის განვითარება და განახლებაა. შესაბამისად კომპანიისთვის აუცილებელიაახალი კადრების მოზიდვა და პროფესიული გადამზადება, რისთვისაც დასაქმების ფორუმი საუკეთესო საშუალებაა. "ჯორჯიან უოთერ ენდ ფაუერი", წყალმომარაგების სფეროს სპეციალისტების დასაქმების და განვითარების მიზნით, მსგავსი ტიპის პროექტებს მუდმივად განახორციელებს.
კვირა.ჯი- http://kvira.ge/312605
ინტერპრესნიუს.ჯი- http://www.interpressnews.ge/ge/sazogadoeba/420089-jorjian-uother-end-faueri-damatebith-300-adamians-daasaqmebs.html?ar=A
--- 

22.02.2017 
მედიასაშუალება: http://www.newposts.ge/?l=G&id=133067-%E1%83%A1%E1%83%90%E1%83%9E%E1%83%94%E1%83%9C%E1%83%A1%E1%83%98%E1%83%9D,%20%E1%83%A0%E1%83%94%E1%83%A4%E1%83%9D%E1%83%A0%E1%83%9B%E1%83%90,%20%E1%83%92%E1%83%95%E1%83%90%E1%83%AE%E1%83%90%E1%83%A0%E1%83%98%E1%83%90
საპენსიო რეფორმასთან დაკავშირებით მარტიდან ღია განხილვები დაიწყება - გიორგი გახარია
ეკონომიკისა და მდგრადი განვითარების მინისტრის, გიორგი გახარიას განცხადებით საპენსიო რეფორმაზე მუშაობა აქტიურად მიმდინარეობს და ამასთან დაკავშირებით ღია განხილვები მარტში დაიწყება. ,,საპენსიო რეფორმის მიმართულებით ვაპირებთ, რომ უახლოეს პერიოდში, რაც მთავარია დასრულდეს კანონის დრაფტინგი, რომელშიც ჩართულია მსოფლიო ბანკი ADB და სხვა საერთაშორისო საფინანსო ორგანიზაციები. მარტიდან ჩვენ ვიწყებთ ღია განხილვებს, პირველ რიგში ბიზნესწრეებთან და ბიზნესასოციაციებთან და შემოდგომაზე კანონს შევიტანთ პარლამენტში. მისი იმპლემენტაციის პერიოდზე დღეს მსჯელობა მიმდინარეობს, როგორც მთავრობაში, ისე საერთაშორისო სავალუტო ფონდის წარმომადგენლებთან. დარწმუნებული ვარ, რომ ეს იქნება 2018 წელი, შუა თუ წლის ბოლო ჯერ არ ვიცით, ვნახოთ,-‘’განაცხადა გიორგი გახარიამ.

მედიასაშუალება: ახალი თაობა
"მთავრობამ 50 000 ადამიანი დაზღვევის გარეშე დატოვა"
"თავისუფალი საქართველოს" ლიდერის, კახა კუკავას ინფორმაციით, მთავრობამ საყოველთაო ჯანდაცვის პროგრამიდან 50 ათასი ბენეფიციარი ამოიღო და ისინი დაზღვევის გარეშე დატოვა. ამ თემაზე ის "ახალ თაობას" ესაუბრება. კახა კუკავა: "ბიძინა ივანიშვილმა ამ თემაზე მიტინგებს გვიმართავდა და 100%-იან უფასო დაზღვევაზე გველაპარაკებოდა, თუმცა 100%-იანი არ განხორციელებულა, თუმცა განხორციელდა 70%-იანი დაზღვევა. ამისთვის სულ მადლობას ვუხდიდით, თუმცა ახლა ეს 70%, რეალურად ჩამოიყვანეს 40-45%-ზე! ეს სამართლებრივადაც არასწორია. ჯანდაცვის მინისტრმა დაარღვია კონსტიტუციის ძირითადი პრინციპი - კანონს არ აქვს უკუქმედებითი ძალა, ამიტომ მთავრობამ დეკემბერში თუ უთხრა ხალხს, რომ მე თქვენთვის ვყიდულობ საყოველთაო დაზღვევას ერთი წლით, არ შეიძლება, რომ თებერვალში უთხრას, არა, აღარ ვყიდულობ.
http://mediamonitoring.ge/mms/includes/image.php?id=4277287&name=23.02.2017+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge
--- 

23.02.2017 
მედიასაშუალება: ახალი თაობა
საპენსიო რეფორმის პირველი ეტაპი 2017 წლის სექტემბერში დაიწყება
ჯანდაცვის მინისტრ დავით სერგეენკოს განცხადებით, საპენსიო რეფორმის პირველი ეტაპის დაწყების ვადად 2017 წლის სექტემბერი განისაზღვრა და მას სჯერა, რომ რეფორმა დათქმულ ვადებში ამოქმედდება. „რამდენადაც საქმის კურსში ვარ, ეს ვადა ძალაშია. რა თქმა უნდა, აქ საჭირო იქნება კანონში ცვლილება. ვფიქრობ, სექტემბრამდე საკმარისი ვადა იქნება იმისთვის, რომ ყველა დეტალი გავლილი იქნას და მჯერა, რომ ეს რეფორმა ამოქმედდება დათქმულ ვადებში“, - განუცხადა დავით სერგეენკომ ჟურნალისტებს მთავრობის სხდომის დასრულების შემდეგ. იგეგმება დაგროვებითი საპენსიო მოდელის ამოქმედება. საპენსიო რეფორმის დეპარტამენტის ხელმძღვანელის ოთარ ძიძიკაშვილის ინფორმაციით, თანამონაწილეობის პრინციპი იქნება შემდეგი: მოქალაქე საპენსიო ფონდში 2%-იან შენატანს განახორციელებს, ასევე დამსაქმებელი და სახელმწიფო ვალდებულები იქნებიან დამატებით 2-2% გადაურიცხონ საპენსიო ანგარიშზე. მთლიანი შენატანი იქნება 6%, რომელიც არ დაიბეგრება. დაგროვებით საპენსიო სისტემაში მონაწილეობა ნებაყოფლობითია.

23.02.2017 
მედიასაშუალება: რეზონანსი
აპენსიო რეფორმა 2019 წლამდე ვერ დაიწყება
საპენსიო რეფორმა უკვე მერამდენედ გადავადდა. დიდია ალბათობით იგი 2019 წლამდე ვერც განხორციელდება. თავდაპირველად ითქვა, რომ რეფორმაზე მუშაობას 2017 წლის იანვარ-თებერვალში დაიწყებდნენ. დათქმული ვადა არც ამოწურულა, რომ სხვა თარიღი დასახელდა და პროცესის დაწყება წლის ბოლომდე გადადეს. ამასობაში გაჩნდა ინფორმაცია, რომ 2018 წლამდე არაფერი იგეგმება. ფაქტია, რომ მთავრობა გრაფიკში ვერდავერ ეტევა. გიორგი გახარია: - ვაპირებთ, რომ უახლოეს პერიოდში, რაც მთავარია დასრულდეს კანონის დრაფტინგი, რომელშიც ჩართულია მსოფლიო ბანკი ADB და სხვა საერთაშორისო საფინანსო ორგანიზაციები. მარტიდან ჩვენ ვიწყებთ ღია განხილვებს, პირველ რიგში ბიზნესწრეებთან და ბიზნესასოციაციებთან და შემოდგომაზე კანონს შევიტანთ პარლამენტში. მისი იმპლემენტაციის პერიოდზე დღეს მსჯელობა მიმდინარეობს, როგორც მთავრობაში, ისე საერთაშორისო სავალუტო ფონდის წარმომადგენლებთან... საპენსიო რეფორმის სამუშაო პროცესში ბიზნესიც აქტიურად ჩაერთვება. როგორც "საქართველოს ბიზნესასოციაციის" საფინანსო კომიტეტის თავმჯდომარემ და "თიბისი ბანკის" გენერალურმა დირექტორმა ვახტანგ ბუცხრიკიძემ განაცხადა, მარტიდან დაიწყებენ მუშაობას, რისი დაპირებაც მინისტრისგან მიიღეს... ჯანდაცვის მინისტრი დავით სერგეენკო ფირქობს, რომ საპენსიო რეფორმა დათქმულ ვადაში დაიწყება და ეს ვადა 2017 წლის შემოდგომაა...

